1 Ikasgaia. Ariketak eta lanak
1. Zertarako irakatsi Natura Zientziak?

2. Zer esan nahi du zientzia irakasteak eta ikasteak? Zer dira arlo horretako edukiak? Zein ezaugarri izan beharko lituzkete zientzia irakasteko metodoek? Zer eta nola ebaluatu behar da?

3. Zer da benetan irakasten dena? Nola defini dezakegu? Praktikak eginda, zer iritzi duzue Lehen Hezkuntzako edo Bigarren Hezkuntzako irakaskuntzaz?

4. Zer helbururi ematen diegu lehentasuna Natura Zientziak gelan lantzerakoan?

5. Benetan gelan curriculum esplizitua garatzen saiatzen al gara? Ala curriculum ezkutuak du eragina?

6. Zer titulazio daude osatuta Natura Zientzietako ezaguerak kontuan izanik? Formalizazio- edo abstrakzio-maila handia al dute?

7. Ba al dute erlaziorik balioekin, ongi pasatzearekin, metodologia zientifikoarekin, prozedura orokorrekin, jarduera motibagarri, dibertigarri eta arinekin?

8. Orain telebistak zientzia-programak ematen al ditu? Zein dira haien ezaugarriak?

9. Natura Zientzien irakaskuntza gaitasunak garatzeko planteatu behar da; eremu edo dimentsio askotakoak izan daitezke, hezkuntza integrala izan dadin. Eduki guztiak integratzen dira jardueretan, jakintzaren helburuak bete daitezen.

10. Zer dira eredu zientifikoak? Honako hauek osatutakoak: kontzeptuak, esperientziak, analogiak, hizkuntza motak, irudiak, irudi eskematikoak… Eta zertarako balio dute?

11. Materiari buruz egiten ditugun galderak: Zer gertatzen da urari erreparatzen diogunean? Tantak «hausten» al dira? Nola liteke gatza zati txikitan edo garauetan zatitzea? Aldaketa horiek azaltzeak substantziaren kontzeptua imajinatzera bultza gaitzake, honako hauek jakiteko: substantziak nola osatuta dauden, nola hauts daitezkeen hainbeste zatitan, nolako erlazio motak dituzten, nola bana daitezkeen edo berriz ere nola antola daitezkeen…

12. Irakasleok eredu zientifiko handiak sortzen lagundu behar diegu ikasleei. Baina zein izan litezke eredu horiek? Zein dira kontzeptuzko hesiak?

13. Baina aldatzen denari buruz baino gehiago, aldaketa gertatu ondoren bere horretan jarraitzen duenari buruz galdetu behar diogu geure buruari. Hori guztia aztertzean, galdera hau izan behar dugu gogoan: zer pentsatzen dute eta zer arrazoibide ematen dituzte gure ikasleek gure ingurunean gertatzen denaz? Zein dira ezberdintasunak eta antzekotasunak?

14. Zein izan daitezke Natura Zientzien ikaskuntzan eragina duten faktore nagusi batzuk?

15. Erraza al da zientziak ikastea?

16. Gertaerak eta ereduak hain daude lotuta, non ezin bana baitaitezke; hots, teoria alde batetik eta praktika bestetik ikasteak ez du batere zentzurik. Gauza bera gerta daiteke Eguzkiari egunez behatzen diogunean. Ilargiaren mugimenduak aplikatzen dizkiogu ala alderantziz gertatzen da? Eta izotzak uretan flotatzen du edo ura da hondoratzen dena?

17. Guztiek gauza bera ikusten eta azaltzen badute, ondo egon arren, pentsatu beharra dago ikaskuntza ez dela egokia, ikasgaiak buruz ikastera bideratutako irakaskuntzaren aurrean gaude eta. Zer dakar horrek guztiak?

18. Ohiko azalpenak egiteko erabili direnak baino arrazoibide konplexuagoak behar dituzten estrategiak irakatsi. Gauzak azaltzeko kausa asko dagoela pentsatzeko modua bultzatu behar da; aldagaien arteko alderantzizko erlazioak ezarri behar dira; denboran eta espazioan urruti dauden kausak eta ondorioak ezagutu, eta abar. Zailegia al da hori Lehen Hezkuntzako ikasleentzat? Eta Bigarren Hezkuntzakoentzat?

19. Eraginik al dute kultura-transmisioak, entzuten dugunak kontatzen digutenak eta hedabideetatik jasotzen dugunak?

1- Eduki kontzeptualen ikaskuntza: teoriak, ereduak, kontzeptuak, legeak, gertakizunak, printzipioak... 

20. Aurretiko ideiak kontuan eduki behar al dira?

· Gertaera, datu, kontzeptu, lege edo printzipio, teoria (eredu teorikoak) eta abarren ikaskuntza sustatzea eta bultzatzea funtsezkoa bada, zer faktore hartu behar ditugu kontuan ikaskuntza-gertaerak aztertzerakoan?

· Zer gertatzen da aurretiko ideiekin edo ikusmolde alternatiboekin? Zer gertatzen da zuzenak ez direnean? Betetzen al dira helburuak, hots, kontzeptuen ikaskuntza esanguratsua sustatzen al da?

· Nola txertatu kontzeptu zientifikoak (testuinguru zientifikoan lehenbiziko aldiz erabiliak)? Testuinguruen arteko transferentzia edo aplikazioa bultzatzen al da kontzeptuak ikasita?

· Ikaskuntza esanguratsua sustatzeko, aktiboki sortzen al dira kontzeptuen arteko erlazioak? Kontzeptuen arteko esanahiak erlazionatzeko jarduerak proposatzen al dira (mapa kontzeptualak…)?

21. Ikasleek zein helduek ondo pasatzen dutela pentsatzen, arrazoiak ematen eta teoriak egiten, gustuko dutela beren bizipenak behin-behineko ezagutza teorikoekin lotzea… Gainera, hitz egiten, idazten, irakurtzen, grafikoak eta eskemak egiten eta gertaera bat azaltzen duen formula matematikoa eta behaketa esperimental edo bizipen bat aurkitzen ikastea Natura Zientziak modu egokian eta zuzenean ikastea dela ohartzen gara: ingurunea lantzean (Natura Zientziak) hizkuntzak erabiltzen ikasten dugu (euskara, gaztelania, ingelesa, frantsesa…), baita matematika, eskulanak, musika, eta beste jorratu ere. Ikasleek gustuko dituzte horiek guztiak, eta ondo pasatzen dute. Motibazioa eta garapen kognitiboa uztartu behar ditugu. Elkarren osagarri ez badira, hezkuntzaren kalterako izango da. Ura tantatan zatitzea erraza dela pentsa daiteke, baina nolatan da askoz zailagoa harkaitza puskatzea (eta alderantziz)? Horrelakoen inguruko eztabaidak egin ditzakete zazpi eta zortzi urteko haurrek. Ur tantak oso erraz batzen dira. Harea-garauak, ostera, ez. Nolatan da posible hori? Helduak garenok pentsatu al dugu inoiz galdera horietaz? Demokritok esandakoa ulertzea zergatik da zaila? Zer egin behar dute haurrek, gazteek edo helduek itaun horiei edo beste galdera batzuei (problemak) erantzuna emateko? Lehenengo eta behin, ororen gainean, pentsatu, buruan irudikatu eta arrazoitu beharra dago; hots, istorioak (ipuinak) imajinatzeko gauza izan behar dute: protagonistak eta haiei interesatzen eta gertatzen zaiena.

22.  Zer prozedura mota irakatsi behar diegu gure ikasleei? Nola sailkatzen dira prozedurak? Prozedura motak.
23. Nola sailkatzen dira Natura Zientzietako arauak, balioak eta jarrerak?

24. Zientzia Esperimentalen irakaskuntza ez da zalantzan ipintzen, baina baliagarria al da? Baliagarritasun hori nola ulertu behar dugu?
25. Gizakiak mendeetan zehar kultura eraiki du: filosofia, musika, pintura, artea... eta zientzia. Teorien onarpenean, horien aplikazioa nagusitzerakoan, gizakiak irabazi egiten du eta irakaskuntzak baliagarria den horri heltzen dio. Zer adierazten digu irakatsi behar dena baliagarria izateak? Nola ulertu behar dugu baliagarri terminoa?
26. Eskolan Newtonen dinamika landu behar al da? Gizarte solidarioa eta demokratikoa prestatzeko baliagarria al da? Nola garatzen da pentsaera kritikoa beste arloetan? Eta Natura Zientzietan? Ez al da atsegina naturan gertatzen denaren ulermena bultzatzea, teoriek osatzen eta egituratzen duten eraikuntzetan?
27. Ariketak eta adibideak aldatzeaz gainera, gaien hautaketa, garapena eta ikuspegien proposamena egitean oinarritzen da aipatzen ari garen hori, ikasturteko edo zikloko curriculum-edukien egituraren antolamendua berrantolatzen eta berraztertzen duena. - Alfabetizazio zientifikoa eta zientzia ikasle guztientzat egituratzea. Familiak eta selektibitateak ez al du presionatuko? - Pentsatzen duten pertsonak, sortzaileak, aktiboak, interfaseetan (ZTG, zehar-lerroetan) arituko direnak, eztabaidatzeko gai direnak... Gaur egun, sistemak (hezkuntzak, gizarteak) balioesten al du hori? - Ikasleek dituzten ezagutzetatik abiatuta, horiek eboluzionatu, berreraiki, eraldatu, hedatu... era irekian, ez dogmatikoan, zientziaren filosofia eta epistemologia egokiaren baitan, eta kontzeptuez gainera jarrerak eta prozedurek garrantzi handia hartzen dutelarik (deskripzio ez ulerkorrak edo gehiegizkoak baztertuz).

28. Irakurri eskolara iritsi den eskutitza, eta idatzi zuen iritzi arrazoizkoak. Aipa ezazue auzoko eta herriko pertsonek zer pentsa dezaketen, zer egin dezakegun, nori zuzendu eskaria uraren kontsumoari buruz, etab.: Ikasle agurgarriak: Adibidez arazo hauetaz pentsa dezakegu: Zer jarduerek eragiten dute uraren kontsumo handiena? Kontsumitzen den ur guztia erabiltzen al da? Ura kutsatzen al dugu? Edateko balio al du? Zergatik da hain garrantzitsua? Garbitu badaiteke ere, kutsatzea arazoa al da? Nola lor dezakegu gutxiago zikintzea? Gutxiago kontsumituz? Gutxiago kontsumitzen duenak gutxiago ordaintzen al du? Merkea izateak gaizki erabiltzea al dakar?
29. Ariketa. Honako web-orri honetan gelan garatutako jarduerak dituzu. Zein helburu lantzen dira? http://xtec.cat/cdec/ http://www.xtec.es/~mpedreir/escola.htm http://phobos.xtec.cat/cdec/index.php/aula-cien-primaria/experiencies http://phobos.xtec.cat/cdec/index.php/activitats-didactiques-inf-i-pr/experienciesinf-i-primaria
30. Zer da aurretiko ideien sorrera edo kausa?
31. Zein dira aurretiko ideiak hautemateko metodoak? 
32. Egizu ikasleen ezagueren ezaugarriek eta ideia zientifikoek konparazioa.
33. Haur batek gurasoei galdetzen die eguzkia zergatik ateratzen den edo, eguzkia sartzerakoan, zeruak zergatik hartzen duen gorri kolorea, edo zergatik flotatzen duen izotzak uretan. Ideia horiek zer adierazten digute haurren pentsamenduari eta ideiei buruz? Zein dira aurretiko ideiak pentsatzeko eraren eta pentsamendu zientifikoaren arteko ezberdintasunak? Oso garrantzitsua da ikasleen pentsatzeko mekanismoari buruz hausnarketa egitea. Informazio gehiago Driver, Guesne eta Tiberghien-en liburuan duzue.
34. Gertakizunei buruz ikasleek lantzen dituzten adierazpen epistemologikoen ezaugarriak azal itzazu.
35. Natura Zientzien ikas-irakaskuntza-eredu didaktikoak konpara itzazu.
36. Aukeratutako Natura Zientzietako gaiari buruzko aurre ezagueren zerrenga egizu eta konparatu ezaguera zientifikoarekin..

